ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՐԴԱՐԱԴԱՏՈՒԹՅԱՆ ՆԱԽԱՐԱՐՈՒԹՅԱՆ ՔՐԵԱԿԱՏԱՐՈՂԱԿԱՆ ԾԱՌԱՅՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ,  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2019 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 27-Ի N 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

1. Իրավական ակտի ընդունման անհրաժեշտությունը.
«Հայաստանի Հանրապետության արդարադատության նախարարության քրեակատարողական ծառայությանը գումար հատկացնելու, Հայաստանի Հանրապետության 2019 թվականի պետական բյուջեում վերաբաշխում, Հայաստանի Հանրապետության կառավարության 2018 թվականի դեկտեմբերի 27-ի N 1515-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի ընդունումը պայմանավորված է Հայաստանի Հանրապետության արդարադատության նախարարության քրեակատարողական հիմնարկներում պահվող կալանավորված անձանց և դատապարտյալների վերաբերյալ ամբողջական տեղեկատվություն մշակելու, ստորաբաժանումների կողմից իրականացված աշխատանքների համապարփակ վերլուծությունն ապահովելու անհրաժեշտությամբ:
2. Ընթացիկ իրավիճակը և առկա խնդիրները.
Քրեակատարողական հիմնարկներում պահվող կալանավորված անձանց և դատապարտյալների վերաբերյալ ամբողջական տեղեկատվություն մշակելու, ստորաբաժանումների կողմից իրականացված աշխատանքների համապարփակ վերլուծությունն ապահովելու, ինչպես նաև հսկողության գործուն միջոցներ ներդնելու անհրաժեշտությամբ պայմանավորված՝  Քրեակատարողական ծառայության և VXSoft ընկերության մասնագետների կողմից մանրամասն նախագծվել և մշակվել է «Կալանավորված անձանց և դատապարտյալների տեղեկատվական ռեգիստրը»՝ e-Penitentiary էլեկտրոնային կառավարման համակարգը, որն աննախադեպ է իր մասշտաբով և տեխնիկական հնարավորություններով:
Համակարգն ամբողջությամբ ներառում է կալանավորված անձանց և դատապարտյալների առնչությամբ օրենսդրությամբ իրականացվող բոլոր գործառույթների, անհրաժեշտ փաստաթղթերի, պատժի կրումից պայմանական վաղաժամկետ ազատման, պատժի կրման ռեժիմների փոփոխման, տեսակցությունների, ուսման, աշխատանքի, ինչպես նաև կարևորություն ներկայացնող այլ տեղեկություններ:
Ռեգիստրն օժտված է լինելու նաև այնպիսի տեխնիկական հնարավորություններով, որոնց շնորհիվ հետագայում նախատեսված է նրա և ՀՀ-ում գործող այլ տեղեկատվական ռեգիստրների կապի ստեղծումը (բնակչության պետական ռեգիստր, Datalex, E-Health և այլն)՝ վարչարարության օպերատիվությունն ապահովելու համար: 
Հարկ է նշել նաև, որ էլեկտրոնային կառավարման համակարգի ներդրման  և գործընթացի իրականացման անհրաժեշտությունը ներառվել է նաև ՀՀ արդարադատության նախարարության 2019 թվականի աշխատանքային ծրագրում՝ որպես աշխատանքի նպատակային ուղղություն, վերջնաժամկետ է սահմանվել 2019թ. դեկտեմբերի 30-ը (87-րդ կետ.): Բացի այդ ծրագիրը ներառված է նաև Քրեակատարողական ծառայության ՄԺԾ ծրագրում:
Ծրագրի գործարկման համար անհրաժեշտ տեխնիկական սարքավորումների ձեռքբերման նպատակով խոշորացված հաշվարկներով անհրաժեշտ կլինի մոտ 67,669.0 հազար դրամ, իսկ կորպորատիվ ներքին ցանցի տեղակայման համար` 49,000.0 հազար դրամ: 
Այսպես, е-Penitentiaty hամակարգի գործարկման համար անհրաժեշտ են ստորև նշված տեխնիկական միջոցները.
· Համակարգիչների լրակազմ՝ 13*5*490.000=31.850.000 ՀՀ դրամ (անհրաժեշտ է 12 քրեակատարողական հիմնարկի և Քրեակատարողական ծառայության կենտրոնական մարմնի 5 ստորաբաժանումների համար ձեռք բերել 65 հատ համակարգիչ: Յուրաքանչյուր համակարգչի արժեքը կկազմի 490.000 ՀՀ դրամ):

· Նույնականացման քարտ ընթերցող սարք՝ 130*4900=637.000 ՀՀ դրամ (12 քրեակատարողական հիմնարկների և Քրեակատարողական ծառայության կենտրոնական մարմնի ստորաբաժանումների համար անհրաժեշտ կլինի ձեռք բերել 130 հատ ընթերցող սարք, որոնցից յուրաքանչյուրի արժեքը կազմում է 4900 ՀՀ դրամ):

· Մատնահետք վերցնելու սարքավորում. 14*245000=3.430.000 ՀՀ դրամ (12 քրեակատարողական հիմնարկների համար անհրաժեշտ կլինի ձեռք բերել 14 հատ սարք, ընդ որում՝ 2-ը կհանդիսանան պահեստային՝ անհրաժեշտության դեպքում խափանված սարքերի ժամանակավոր փոխարինման համար: Յուրաքանչյուր սարքի արժեքը կազմում է 245000 ՀՀ դրամ):

· Շարժական տեսախցիկ՝ թվային լուսանկարահանման և տեսաձայնագրման հնարավորությամբ. 14*98000=1.372.000 ՀՀ դրամ (12 քրեակատարողական հիմնարկների համար անհրաժեշտ կլինի ձեռք բերել 14 սարք, ընդ որում՝ 2-ը կհանդիսանան պահեստային՝ անհրաժեշտության դեպքում խափանված սարքերի ժամանակավոր փոխարինման համար: Յուրաքանչյուր սարքի արժեքը կազմում է 98000 ՀՀ դրամ):

· Սկաներ, տպիչ (բազմաֆունկցիոնալ տպիչ սարք MFP սերիայի) 14*245000=3.430.000 ՀՀ դրամ (12 քրեակատարողական հիմնարկների համար անհրաժեշտ կլինի ձեռք բերել 14 սարք, ընդ որում՝ 2-ը կհանդիսանան պահեստային՝ անհրաժեշտության դեպքում խափանված սարքերի ժամանակավոր փոխարինման համար: Յուրաքանչյուրի սարքի արժեքը կազմում է 245000 ՀՀ դրամ):

· Տվյալների հավաքագրման կենտրոն (Data center) բաղկացած երկու սերվերներից, որից 1-ը՝ տվյալների պահուտային հավաքագրումն ապահովելու համար, ինչպես նաև անհրաժեշտ է ապահովել համապատասխան ծավալի հիշողություն (storage)` 3920000*2+7350000=15.190.000:
· Անխափան սնուցման սարք (UPS) 5 կվ հզորությամբ` 2*1715000=3.430.000 ՀՀ դրամ (անխափան սնուցման սարքերը կապահովեն սերվերային սենյակում տեղադրված տեխնիկական միջոցների աշխատանքը էլ. էներգիայի մատակարարման վթարային անջատումների, ինչպես նաև հոսանքազրկման այլ դեպքերում, յուրաքանչյուրը՝ 1715000 ՀՀ դրամ արժողությամբ):

· Սերվերային պահարան (Rack)` 2*735000=1.470.000 ՀՀ դրամ:
· Օդորակիչ՝ 2 հատ (սերվերային սենյակում անհրաժեշտ ջերմաստիճան ապահովելու համար օդորակիչներ՝ յուրաքանչյուրը 980000) 2*980000=1.960.000 ՀՀ դրամ:

Հարկ է նշել նաև, որ սերվերային համակարգը քրեակատարողական համակարգում տեղադրելու պարագայում (եթե այն չի ինտեգրվելու արդեն իսկ գործող այլ սերվերներում՝ ՀՀ կառավարության, Արդարադատության նախարարության, Արտակարգ իրավիճակների նախարարության կամ այլ) առաջ է գալու նաև սերվերային սենյակը համապատասխան շինարարական նորմերին համահունչ վերանորոգելու, ավտոմատ բաշխիչ համակարգով, հակահրդեհային և հրդեհաշիջման համակարգեր տեղադրելու, կահավորելու, և այլ անհրաժեշտ սարքավորումներով կահավորելու անհրաժեշտություն: Սերվերային սենյակի կահավորման համար անհրաժեշտ է 4.900.000 ՀՀ դրամ:


Միևնույն ժամանակ, հարկ է նշել, որ վերոնշյալ տեխնիկական միջոցների գնագոյացման աղբյուր հանդիսացել է ՀՀ շուկայում և արտերկրում առկա հեղինակավոր կազմակերպությունների կողմից վաճառվող և անհրաժեշտ տեխնիկական բնութագրիչներին համապատասխանող տեսականու վերաբերյալ համացանցում առկա գնային արժեքների միջինացված համեմատականը, այն վերցվել է ՀՀ դրամը ԱՄՆ դոլարին վերածելու միջինացված հաշվարկով (փոխարժեքը՝ 1 ԱՄՆ դոլլարը = 490 ՀՀ դրամի):

Ինչ վերաբերում է համակարգի ներդրման վերաբերյալ ներկայացված ֆինանսական հաշվարկներին, անհրաժեշտ է փաստել, որ դրանք կատարվել են ոչ համապատասխան մասնագետների կողմից՝ ներկայացված նախնական հաշվարկների և վերջնահաշվարկի տվյալները կարող են չհամընկնել:

Ծրագրի գործարկման համար անհրաժեշտ է մոտավորապես՝ 67.669.000 ՀՀ դրամ:

Ինչ վերաբերում է կորպորատիվ ցանցին, ապա Քրեակատարողական ծառայության կողմից բանավոր հարցում է կատարվել ՀՀ տարածքում հեռահաղորդակցության ծառայություններ մատուցող և շուկայում բազմամյա փորձ ունեցող հեղինակավոր ընկերություններին, ինչպիսիք են Ucom, Beeline, VivaCell ընկերությունները: 

Վերջիններիս հետ իրականացված նախնական հարցադրումների արդյունքում, հաշվի առնելով որոշ քրեակատարողական հիմնարկների տեղակայման առանձնահատկությունները (օպտիկամանրաթելային կապուղիների բացակայություն, տեղակայման վայր, ինչպես նաև հետագայում տրամադրվող կապուղիների սպասարկման առանձնահատկություններ) հարցաման ենթարկված ընկերությունների կողմից ներկայացված ծառայությունների մոտավոր արժեքի միջինացված գինը ներկայացվել է նախագծում:

 Հաշվի առնելով բոլոր հարցման ենթարկված ընկերությունների կողմից ներկայացված գնային միջին արժեքը, որը ըստ ՀՀ դրամ ԱՄՆ դոլար պայմանական փոխարժեքի 490 ՀՀ դրամը  1 ԱՄՆ դոլարի հարաբերակցությամբ կազմել է՝ 49.000.000 ՀՀ դրամ:

3. Տվյալ բնագավառում իրականացվող քաղաքականությունը.
          Քրեակատարողական ծառայությունը հետևողականորեն ծրագրեր է մշակում քրեակատարողական համակարգի ներքին և արտաքին անվտանգության ապահովման մակարդակը բարձրացնելու, կանոնադրական պարտականությունները կատարելու համար էլեկտրոնային կառավարման և հսկման ոլորտում առկա ժամանակակից գիտական նորարարությունները կիրառելու ուղղությամբ:

4. Կարգավորման նպատակը և բնույթը.
Սույն որոշման ընդունումը թույլ կտա էականորեն բարելավել Հայաստանի Հանրապետության արդարադատության նախարարության քրեակատարողական հիմնարկներում կոնկրետ ժամանակահատվածի վերաբերյալ որևէ հաշվետվություն, թվային համեմատական կամ վերլուծություն իրականացնելն այն պայմաններում, երբ Քրեակատարողական ծառայությունում առկա չէ որևէ տեղեկատվական շտեմարան՝ համապատասխան տեղեկություններ մշակելու համար:  
Տ Ե Ղ Ե Կ Ա Ն Ք  N 1
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՐԴԱՐԱԴԱՏՈՒԹՅԱՆ ՆԱԽԱՐԱՐՈՒԹՅԱՆ ՔՐԵԱԿԱՏԱՐՈՂԱԿԱՆ ԾԱՌԱՅՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ,  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2019 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 27-Ի N 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ
«Հայաստանի Հանրապետության արդարադատության նախարարության քրեակատարողական ծառայությանը գումար հատկացնելու,  Հայաստանի Հանրապետության 2019 թվականի պետական բյուջեում վերաբաշխում, Հայաստանի Հանրապետության կառավարության 2018 թվականի դեկտեմբերի 27-ի N 1515-Ն որոշման մեջ փոփոխություններ եվ լրացումներ կատարելու մասին» Հայաստանի Հանրապետության կառավարության որոշումն ընդունելու կապակցությամբ այլ իրավական ակտերի ընդունելու անհրաժեշտությունը բացակայում է։
Տ Ե Ղ Ե Կ Ա Ն Ք N 2

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՐԴԱՐԱԴԱՏՈՒԹՅԱՆ ՆԱԽԱՐԱՐՈՒԹՅԱՆ ՔՐԵԱԿԱՏԱՐՈՂԱԿԱՆ ԾԱՌԱՅՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ,  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2019 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 27-Ի N 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ԲՅՈՒՋԵԻ ԵԿԱՄՈՒՏՆԵՐՈՒՄ ԵՎ ԾԱԽՍԵՐՈՒՄ ՍՊԱՍՎԵԼԻՔ ՓՈՓՈԽՈՒԹՅՈՒՆՆԵՐԻ ՄԱՍԻՆ
        «Հայաստանի Հանրապետության արդարադատության նախարարության քրեակատարողական ծառայությանը գումար հատկացնելու, Հայաստանի Հանրապետության 2019 թվականի պետական բյուջեում վերաբաշխում, Հայաստանի Հանրապետության կառավարության 2018 թվականի դեկտեմբերի 27-ի N 1515-Ն որոշման մեջ փոփոխություններ եվ լրացումներ կատարելու մասին» Հայաստանի Հանրապետության կառավարության որոշման նախագիծն ընդունելու կապակցությամբ Հայաստանի Հանրապետության պետական բյուջեում ծախսերի կամ եկամուտների ավելացում կամ նվազում չի նախատեսվում:
